Reglement deilname Leedjesfestival van

Vastelaovesvereiniging De Wien Venlo.

Algemein.

Idder jaor zal vastelaovesvereiniging “De Wien” tiedig oetnuuédige veur ‘t
schrieve van 'n leedje met daobeej de sloetingsdatum veur inzending , en beej
wae de inzending mét waere ingeleverd.

Sloetingsdatum is d’n aangegaeve daag um 24 oor.

Alle inzenders kriege informasie euver de repetisie en oefene met de door “De
Wien” ingeheurde musicus.

De leedjes motte origineel zien van teks en meziek en meuge neet ierder of
tegeliekertied aan ein of andere competisie hebbe meigedaon.

“‘De Wien” behelt ‘t rech um ’'n leedje te diskwalificere as op welke meneer dan
ouk bliek det neet aan punt 1.4 is voldaon.

Eine teksdichter(es) en/of componis(te) meug onbeperk indene.
De zenger, zangeres of groep meug maximaal 3 leedjes zinge.
Eine groep meug max. oét 6 persoeéne bestaon.

Leedjes meuge allein maar énder eige naam van teksdichter en componis
waere ingedeend.

De deilnemer(s) motte op ‘t leedjesfestival, min. de laeftied van 16 jaor hebbe .

De organisatie kin n.a.v. ein hoeég aantal inschrievinge, besloete um ein
veurselektie te halde.

Inlevere van de leedjes.

Aanmelde kin d.m.v. ein mail / app / tillefoontje nao 11 Music. Dao waere
vaerdere aafspraoke gemak n.a.v. waat nuédig is: holp beej teks, compositie,
of allein ein arrangement.

De lingte van ‘t leedje meug maximaal 4 minute zien.

‘t Leedjesfestival.

‘t Leedjesfestival zal plaatsvinde op eine door v.v. “De Wien” nader te bepaole
datum en tiedstip.

Zoé dok as v.v. “De Wien” dit nuuédig ach zal d’r ein rippetisie met de
musicus veuraafgaon aan 't leedjesfestival.

De leedjes zulle in 2 rondes waere geprissenteerd; de iérste kiér gans,
de twiéde kiér in verkorte versie, of in een medley van refreins.

De prissentatie deent d’r op gerich te zien, det door veurdrach van teks en
meziek ein carnevallistisch leedje wuurt gebrach. Beinvloeding van zjurie en/of
publiek door middel van o.a. kleiding, attribute of in welke vorm dan ouk is neet
toegestaon.

Nao aafloup van de twieéde rénde, zulle de winnende leedjes bekind waere
gemak.

De winnende leedjes waere opgenaome in ein door de Wien vasgelagde
Studio en via internet digitaal beschikbaar gesteld.

De eindstand zal bepaold waere op basis van de keuze van ein vakzjurie in
kombinasie met de keuze van ein schriévers/komponiste zjurie in kombinasie
met de keuze van de zaal.

Beej geliek eindige, is de stum van de vaksjurie bepaolend.

Beej de zjuries is neet bekind wae de schriéver/komponis van 't leedje is.

In 't kader van ein ierlikke oétslaag wuurd d’r dan auk aafgeraoije um de name
van de schriévers/komponiste van de leedjes te vermelde op social media
veur det d’n oétslaag bekind is.

Puntetelling.

Alle leedjes waere gewaardeerd.

- 'T beste leedje krieg zoeévuuél punte, as det d'r deilnemende leedjes aan ‘t
leedjesfestival zien. (Vermenigvuldigd met percentages zjuries)

- 'T twieéds beste, ein punt minder enz.

- Idder ciefer kin maar ein kier gegaeve waere.

- Twieé gelieke ciefers op ein stumbiljet mak dit 6ngeldig.

- De vakzjurie haet 40 % van de stumme.

- De schriévers/komponiste zjury haet 40 % van de stumme

- De zaalzjurie haet 20 % van de stumme.

- Idder vakzjurielid bringk 6naafhankelik zien stum oet.

Verplichtinge van de winnende leedjes.

Alle winnaars van ‘t leedjesfestival verplichte zich um alle door

v.v. “de Wien” georganiseerde evenemente van 't betreffende
vastelaovesseizoen te zulle opluustere, veur zoeévaer v.v. "De Wien” det
nuuédig ach. Promotie van de leedjes huurt heej ouk beej.

Alle winnaars verplichte zich um aanwezig te zien beej de opnames in de
Studio op de door de Wien aangegaeve datum, dae ruum van te veure wuurt
bekind gemak.

Alle winnaars vervolle in de prissentatie ein representatieve rol veur de
vereiniging.

Alle winnaars dene, beej 't ten gehuure bringe van eur winnend leedje beej
optraejes boete v.v. “De Wien” heejvan de betreffende verantwoordelikke op
de huuégte te stelle.

Alle winnaars waere verplich, as zeej det nog neet zien, minimaal donateur te
waere.

De rechte van 't leedje komme te ligge beej ‘Vastelaovesvereiniging De Wien.
De Wien helt zich 't rech veur um de winnende leedjes zelf of door ein
aangeweze derde te laote registrere beej BUMA/STEMRA. Dit impliceert det
verwach wuurd det de artieste, componis of teksschriever dit zelf neet doon.

Door inzending van ein leedje, en deilneming aan 't Leedjesfestival, gaon de
deilnemers akkoord met de veurwaardes, gesteld in dit reglement

v.v. “De Wien” beheld 't rech um tussetiedse wiezinginge aan te bringe

